	ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 259-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.Անհրաժեշտությունը

1.1 Սույն որոշման նախագծի ընդունման անհրաժեշտությունը բխում է`

 1) «Խաղաղ նպատակներով ատոմային էներգիայի անվտանգ oգտագործման        մաuին»  Հայաստանի Հանրապետության օրենքի 7-րդ հոդվածի «բ» կետի պահանջների

2) «Արտակարգ իրավիճակներում բնակչության պաշտպանության մասին» Հայաստանի Հանրապետության օրենքի 13-րդ  հոդվածի «ա» կետի պահանջների

3).«Հայաստանի Հանրապետությունում  ճառագայթային  վթարային պատրաստվածության  և  հակազդման  գործողություններն ատոմային էներգիայի միջազգային գործակալության  անվտանգության ստանդարտների պահանջներին համապատասխանեցնող  միջոցառումների ցանկը սահմանելու մասին»  Հայաստանի Հանրապետության վարչապետի 2014 թվականի հոկտեմբերի 30-ի N 1059-Ա  որոշմամբ հաստատված  հավելվածի 5-րդ կետի պահանջների:

  1.2 Սույն որոշման նախագծի ընդունումը հնարավորություն կընձեռի կանոնակարգել արտակարգ իրավիճակների և քաղաքացիական պաշտպանության բնագավառներում բնակչության և ղեկավար կազմի ազդարարման ու իրազեկման հիմնախնդիրները, ինչպես նաև կազմակերպել «ՀԱԷԿ» ՓԲԸ-ի ճառագայթային կամ միջուկային վթարի սպառնալիքի կամ վթարի դեպքում շտապ պաշտպանական միջոցառումների պլանավորման (ՇՊՄՊ) գոտու բնակչության կենտրոնացված ազդարարումն և իրազեկումը:

	2.Ընթացիկ իրավիճակը և խնդիրները

      ՀՀ տարածքում  կենտրոնացված ազդարարման համակարգը կառուցված է խորհրդային տարիներից ժառանգված  սարքավորումների հիման վրա, որը կենտրոնացված չի գործում «ԱրմենՏել» ՓԲԸ-ի կողմից ավտոմատ հեռախոսակայանների (ԱՀԿ-ների) թվայնացման, անալոգային կապուղիների շահագործումից հանելու և «Պ-160», «Պ-164» ազդարարման սարքավորումները  ԱՀԿ-ներում ապամոնտաժելու պատճառով:  «ՀԱԷԿ» ՓԲԸ-ի ՇՊՄՊ գոտում գտնվում են  ՀՀ Արմավիրի մարզի Արմավիր քաղաքը, Առատաշեն, Աղավնատուն, Արագած, Արտաշար, Արևիկ, Եղեգնուտ, Զարթոնք, Խորոնք, Ծաղկալանջ, Ծիածան, Հայթաղ, Հովտամեջ, Մրգաշատ, Նորավան, Գեղակերտ, Տարոնիկ և  ՀՀ Արագածոտնի մարզի Արագածոտն և Նոր Ամանոս համայնքները, որոնց բնակչության ազդարարման համակարգը  բարոյապես ու ֆիզիկապես հնամաշ է և անհրաժեշտություն է առաջացել այն արդիականացնել:

	3. Տվյալ բնագավառում իրականացվող քաղաքականությունը
     3.1 Արտակարգ իրավիճակներում բնակչության պաշտպանության և քաղաքացիական պաշտպանության բնագավառներում պետական քաղաքականությունն ուղղված է երկրում անհրաժեշտ այն պայմանների ստեղծմանը, որոնք պատերազմական և բնական կամ տեխնածին բնույթի արտակարգ իրավիճակների առաջացման ժամանակ, կկանխարգելեն կամ առավելագույնս կնվազեցնեն կորուստները և վնասները, կնպաստեն տնտեսության կայուն գործունեության համար առավել անհրաժեշտ կազմակերպությունների անխափան գործունեության ապահովմանը:
       3.2 Բնակչության պաշտպանության խնդիրների արդյունավետ իրականացման նպատակով որպես պետական քաղաքականության հիմնական ուղղություն համարվում է նաև արտակարգ իրավիճակների և քաղաքացիական պաշտպանության  բնագավառներում կառավարման մարմինների ու բնակչության ազդարարման և իրազեկման գործընթացի կազմակերպումը և  իրականացումը, որի համար պետք է իրականացվի Հայաստանի Հանրապետությունում ճառագայթային վթարային պատրաստվածության և հակազդման գործողությունները ատոմային էներգիայի միջազգային գործակալության (ԱԷՄԳ) անվտանգության ստանդարտների պահանջներին համապատասխանեցման և հայտնաբերված թերությունների վերացման անհրաժեշտ միջոցառումները:  

	4. Կարգավորման նպատակը և բնույթը
    «ՀԱԷԿ» ՓԲԸ-ի ճառագայթային կամ միջուկային վթարի սպառնալիքի կամ վթարի դեպքում ՇՊՄՊ գոտու համայնքներում գտնվող  բարոյապես ու ֆիզիկապես հնամաշ ազդարարման սարքավորումների ու այլ տեխնիկական միջոցների արդիականացում և կենտրոնացված ազդարարման համակարգի ստեղծում, որը կունենա կցման հնարավորություն ապագայում կառուցվող ՀՀ ավտոմատացված կենտրոնացված ազդարարման հանրապետական համակարգին:


	5. Նախագծի մշակման գործընթացում ներգրավված ինստիտուտները և  անձինք
  ՀՀ էներգետիկայի և բնական պաշարների նախարարություն
  ՀՀ տրանսպորտի և կապի նախարարություն
  ՀՀ էկոնոմիկայի նախարարություն

  ՀՀ ֆինանսների  նախարարություն

	6. Ակնկալվող արդյունքը
     Սույն որոշման նախագծի ընդունումը հնարավորություն կընձեռի «ՀԱԷԿ» ՓԲԸ-ի ճառագայթային կամ միջուկային վթարի սպառնալիքի կամ վթարի դեպքում ՇՊՄՊ գոտում իրականացնել բնակչության պաշտպանության կանխարգելիչ և քաղաքացիական պաշտպանության նախապատրաստական միջոցառումներն և պատշաճ մակարդակով կազմակերպել այդ միջոցառումների օպերատիվ արձագանքումը:

Նախարար                                                          Ա. Երիցյան

